
ՀՀ կառավարության «Հայկական վիրտուալ կամուրջ ծրագիրը հաստատելու մասին» որոշման նախագծի վերաբերյալ շահագրգիռ մարմիններից ստացված առաջարկությունների վերաբերյալ

	Առաջարկությանհեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարվածփոփոխու-թյունները

	

Ֆինանսների նախարարություն
	Նախագծով հաստատվող ծրագրով (այսուհետ՝ Ծրագիր) ներկայացվել են ծրագրային նպատակների իրագործման նկարագրություններն՝ ըստ բաղադրիչների¸ սակայն Ծրագրում չեն ներառվել դրանց իրագործման ժամկետները¸ ծախսային գնահատականներ՝ հատկապես պետության կողմից ֆինանսավորվող, ինչպես նաև պետություն-մասնավոր հատվածի համագործակցության շրջանակներում իրականացվելիք գործողությունների մասով:

	Առաջարկն ընդունելի է մասամբ, քանի որ ՀՀ պետական բյուջեից ֆինանսավորվող ծրագրի իրականացման ժամկետները կցված են ծրագրի վերջում, իսկ այն բաղադրիչները, որոնք իրագործվելու են ոչ թե ՀՀ պետական բյուջեի, այլ աղբյուրների ֆինանսավորման հաշվին, մասնավորապես, վիրտուալ կամրջի իրագործում Արաբական Միացյալ Էմիրություններում և Քաթարում, դեռևս ճշգրտման փուլում են  և ֆինանսական չափաքանակներն ու ժամկետները հնարավոր կլինի ճշտել երկկողմ բանակցությունների արդյունքում: 
Պետություն֊ մասնավոր հատված համագործակցության շրջանակների մասով ծրագրի մեջ փոփոխություններ է արվել՝ ավելի հստակեցնելով գործառույթները:
	

	
	Միաժամանակ անհրաժեշտ է Ծրագրի այն բաղադրիչները, որոնց ֆինանսավորման աղբյուրը դիտարկվելու է ՀՀ պետական բյուջեն, համապատասխանացնել ՀՀ 2020թ. պետական բյուջեի և ՀՀ կառավարության 10.07.2019թ N 900-Ն որոշմամբ հաստատված ՀՀ 2020-2022 թվականների պետական միջնաժամկետ ծախսերի ծրագրի համապատասխան ցուցանիշներին:

	Ընդունվել է, ծրագրի առաջին և երկրորդ բաղադրիչների համար ծրագրում ավելացվել են ՀՀ 2020 թվականի պետական բյուջեով հաստատված ծրագրի ֆինանսական  ցուցանիշները: 

	

	Էկոնոմիկայի նախարարություն 
	Հայտնում ենք նաև, որ ծրագրի առարկայական քննարկում և վերջինիս վերաբերյալ դիրքորոշում հնարավոր է ներկայացնել ծրագրի բաղադրիչների և ակնկալվող արդյունքների մասով ուսումնասիրությունների և կանխատեսումների՝ այդ թվում ֆինանսական գնահատակների վերաբերյալ համապարփակ տեղեկատվության առկայության դեպքում միայն: Հարկ է նշել նաև, որ, անհասկանելի է թե ինչպես  են ծրագրի մասնակիցները ներդնելու իրենց ուսումնառության արդյունքում ձեռք բերված փորձն ու գիտելիքը, արդյոք նախատեսված են ծրագրի ավարտից հետո մասնակիցների Հայաստան վերադառնալու (իրավապայմանագրային հիմքերը) և ՀՀ տնտեսության զարգացմանը խթանելու մեխանիզմները և գործիքակազմը։
	Չի ընդունվել, քանի որ համաձայն Հայկական Բարեգործական Ընդհանուր Միության Սիլիկոնյան հովտի մասնաճյուղի հետ կնքված պայմանագրի` նշված հարցերը իրականացվելու են վերջինիս կողմից և անմիջական հսկողությամբ: 
Հայաստան վերադառնալու մեխանիզմների հետ կապված, յուրաքանչյուր մասնակցի հետ կնքվելու է պայմանագիր, որով հստակ սահմանվելու են կողմերի պարտավորությունները: 
	

	Պաշտպանության նախարարություն 
	Առաջարկվում է ՀՀ կառավարության «Հայկական վիրտուալ կամուրջ» ծրագրի (այսուհետ՝ Ծրագիր) շրջանակներում դիտարկել նաև ռազմատեխնիկական ոլորտում համագործակցության բաղադրիչի ներառման հնարավորությունը, ինչը հնարավորություն կընձեռնի ազգային պաշտպանական-ռազմարդյունաբերականհամալիրներին ռազմական նշանակության արտադրանքի մշակման, արտադրության, արդիականացման, նորոգման, շահագործման և օգտահանման ապահովման ոլորտում սփյուռքի աջակցությամբ միջազգային համապատասխան ընկերությունների հետ համատեղ գործունեության ու փոխգործակցության, այդ թվում՝ ռազմական նշանակության արտադրանքի մշակման ու արտադրության, ինչպես նաև տվյալ բնագավառում հետազոտությունների իրականացման նպատակով համատեղ արտադրությունների (ընկերությունների) ստեղծման համար:

	Ազգային անվտանգությունից ելնելով, նպատակահարմար չէ այս փուլում առաջարկվող հարցը ներառել 2020թ. ծրագրում,  սակայն նախարարությունը չի բացառում հետագա տարիներին ռազմատեխնիկական ոլորտում համագործակցության բաղադրիչի ներառման հնարավորությունը` համապատասխան քննարկման արդյունքներից ելնելով:
	

	
	Հաշվի առնելով տեղեկատվական տեխնոլոգիաների կարևորությունը ՀՀ զինված ուժերի համար՝ առաջարկվում է Ծրագրի առաջին բաղադրիչի շրջանակներում վերապատրաստում անցած մասնագետների կողմից ՀՀ զինված ուժերի ներկայացուցիչների համար կազմակերպել մասնագիտական քննարկումներ և դասընթացներ:

	Նշված առաջարկությունը ընդունվել է ի գիտություն,  ծրագրի առաջին բաղադրիչի շրջանակներում վերապատրաստում անցած մասնագետների կողմից ՀՀ զինված ուժերի ներկայացուցիչների համար կկազմակերպվեն մասնագիտական քննարկումներ: 
	

	
	Առաջարկվում է նաև հնարավորություն ընձեռնել ՀՀ ՊՆ կիբեռանվտանգության և ցանցային ադմինիստրացիայի մասնագետներին մասնակցել իրականացվող համապատասխան միջազգային աքսելերացիոն ծրագրերին:

	Նկատի ունենալով, որ  2020թ ծրագիրն արդեն մեկնարկել է, մրցույթներն արդեն հայտարարվել են, այս փուլում նշված առաջարկությունները հնարավոր չէ ներառել ծրագրում զուտ ժամկետների սղության պատճառով: Սակայն նախարարությունը չի բացառում քննարկման արդյունքներից ելնելով հետագա տարիներին  նշված բոլոր առաջարկների ընդունման հնարավորությունները:
	

	
	Առաջարկվում է դիտարկել ՀՀ զինված ուժերի ներկայացուցիչների և բարձր տեխնոլոգիաների ոլորտի մասնագետների միջև փորձի փոխանակման նպատակով ոլորտում համապատասխան հարթակի ստեղծման հնարավորությունը:
	
	

	Սփյուռքի հանձնակատարի գրասենյակ 
	Ծրագրի համակատարողների շարքում պետք է լինի ՀՀ Սփյուռքի գլխավոր հանձնակատարի գրասենյակը , որի մասնակցության կամ ներգրավածության մասին հիշատակումը բացակայում է:
	ՀՀ բարձր տեխնոլոգիական արդյունաբերության նախարարությունն իր պատրաստակամությունն է հայտնում առողջ համագործակցության համար, սակայն սփյուռքի հանձնակատարի գրասենյակը համակատարող նշանակել հնարավոր չէ, նկատի ունենալով, որ ՀՀ 2020թ. պետական բյուջեով նշված ծրագրի կատարող նշանակված է միայն ՀՀ բարձր տեխնոլոգիական արդյունաբերության նախարարությունը: 

«Հայկական Վիրտուալ Կամուրջ» ծրագրի երկրորդ բաղադրիչում, որի մեջ ներառված է նաև «Ներուժ» սփյուռքի ստարթափ ծրագիրը հաշվի առնելով անցյալ տարվա փորձը, ՀՀ ԲՏԱ նախարարությունը ծրագիրը իրականացնում է ՀՀ Սփյուռքի գլխավոր հանձնակատարի գրասենյակի հետ համատեղ: 
	

	ՀՀ արդարադատության նախարարություն
	     1/ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Նշյալ սահմանադրական նորմի բովանդակությունից հետևում է, որ ենթաօրեսդրական նորմատիվ իրավական ակտերի ընդունման իրավական հիմք կարող է հանդիսանալ միայն օրենքը: Այս առումով ներկայացված որոշման նախագծի (այսուհետ՝ Նախագիծ) նախաբանում համապատասխան օրենքին տրված հղումի բացակայության պայմաններում անհրաժեշտ ենք համարում Նախագծի վերնագրից առաջ նշվող «Ն» տառն փոխարինել «Լ» տառով: Այս կապակցությամբ անհրաժեշտ է նկատի ունենալ նաև Հայաստանի Հանրապետության կառավարության 2018 թվականի հունիսի 8-ի N 667-Լ որոշման 2-րդ կետի դրույթները, որոնց համաձայն՝ կառավարությունն ընդունում է նորմատիվ, անհատական և ներքին (լոկալ) որոշումներ: Հայեցակարգերը, ռազմավարությունները, միջոցառումների ծրագրերը, որոնք վերաբերում են մեկից ավելի պետական մարմինների, որպես կանոն, ընդունում է կառավարությունը՝ որպես ներքին իրավական ակտեր:
          2/ Նախագծի նախաբանում անհրաժեշտ է նշել ՀՀ կառավարության համապատասխան որոշումների կրճատ անվանումները՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 7-րդ մասի պահանջները:
          3/ Նախագծով հաստատվող Ծրագրում անհրաժեշտ ենք համարում նախատեսել դրանից բխող միջոցառումների ցանկ, որում նշված կլինեն համապատասխան միջոցառումների կատարողները, կատարման ժամկետները, ֆինանսավորման աղբյուրները և այլն.: Հիշյալ փոփոխությունները կատարելուց հետո անհրաժեշտություն կառաջանա խմբագրել նաև Նախագծի վերնագիրը՝ նկատի ունենալով «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջները:
          4/ Նախագծի վերնագրից առաջ նշվող և 1-ին կետով հաստատվող հավելվածի 1-ին էջի վերևի աջ անկյունում «2019» թիվն անհրաժեշտ է փոխարինել «2020» թվով:
	Ընդունվել է:





























Ընդունվել է:






Ընդունվել է: Ծրագրում սահմանված է միջոցառումների ցանկն ու ժամանակացույցը, ծրագրի ֆինանսավորումն իրականացվելու է ՀՀ պետական բյուջեից և ՀՀ օրենքով չարգելված այլ աղբյուրներից` ՀՀ ԲՏԱ նախարարության կողմից:




Ընդունվել է:



	



